
Shri Mahaganapati Panchakam

శ్రీమహాగణపతిపఞ్చకమ్

ప్రాతః  స్మరామి గణనాథముఖారవిన్దం
నేత్రత్రయం   మదసుగన్ధితగణ్డయుగ్మమ్   ।

శుణ్డఞ్చ  రత్నఘటమణ్డితమేకదన్తం
ధ్యానేన చిన్తితఫలం వితరన్నమీక్ష్ణమ్  ॥ ౧॥

ప్రాతః  స్మరామి గణనాథభుజానశేషా-

నబ్జాదిభిర్విలసితాన్  లసితాఙ్గదైశ్చ   ।
ఉద్దణ్డవిఘ్నపరిఖణ్డనచణ్డదణ్డాన్    

వాఞ్ఛాధికం ప్రతిదినం  వరదానదక్షాన్ ॥౨॥
ప్రాతః  స్మరామి గణనాథవిశాలదేహం

సిన్దూరపుఞ్జపరిరఞ్జితకాన్తికాన్తమ్    ।
ముక్తాఫలైర్మణిగణైర్లసితం    సమన్తాత్

శ్లిష్టం   ముదా దయితయా కిల సిద్ధలక్ష్మ్యా  ॥ ౩॥
ప్రాతః  స్తువే గణపతిం గణరాజరాజం

మోదప్రమోదసుముఖాదిగణైశ్చ   జుష్టమ్  ।
శక్త్యష్టభిర్విలసితం   నతలోకపాలం

భక్తార్తిభఞ్జనపరం   వరదం వరేణ్యమ్ ॥ ౪॥
ప్రాతః  స్మరామి గణనాయకనామరూపం

లమ్బోదరం పరమసున్దరమేకదన్తమ్  ।
సిద్ధిప్రదం   గజముఖం సుముఖం శరణ్యం

శ్రేయస్కరం  భువనమఙ్గలమాదిదేవమ్  ॥ ౫॥
యః శ్లోకపఞ్చకమిదం  పఠతి ప్రభాతే

భక్త్యా గృహీతచరణో గణనాయకస్య ।
తస్మై  దదాతి ముదితో వరదానదక్షః

చిన్తామణిర్నిఖిలచిన్తితమర్థకామమ్  ॥౬॥

శ్రీమహాగణపతిపఞ్చకమ్

ఇతి శ్రీదత్తాత్రేయానన్దనాథవిరచితం    శ్రీమహాగణపతిపఞ్చకం  సమ్పూర్ణమ్  ॥

